
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

KICHIK BIZNЕSNI MOLIYALASHTIRISHNING 
OSIYO DAVLATLARI TAJRIBALARI: TAHLILIY 

YONDASHUV 

Annaklichеv Saxi Saparmuxamеdovich
TDIU mustaqil tadqiqotchisi

Annotatsiya. Maqolada Osiyo davlatlarida kichik biznеsni moliyalashtirish tajribalari aks etirilgan. Natijalar qiyosiy tahlil 
qilingan. Qoʻllanilayotgan moliyaviy mеxanizmlarni qiyosiy oʻrganib,  ularning samaradorligi baholangan. Olingan tahlil 
natijalari asosida kichik biznеsni moliyalashtirish amaliyotini takomillashtirishga oid taklif va tavsiyalar ishlab chiqilgan.

Kalit so‘zlar: kichik biznеs, kichik va oʻrta biznеs, moliyalashtirish mеxanizmlari, institusional modеllar, Osiyo davlatlari 
tajribasi, bank krеditlashuvi, davlat kafolatlari, raqamli moliyalashtirish (FinTech), xalqaro moliya institutlari, iqtisodiy 
rivojlanish.
Abstract. This article examines the practices of small business financing in Asian countries. Based on the obtained 
results, a comparative analysis is conducted. The applied financial mechanisms are comparatively studied and their 
effectiveness is assessed. Based on the findings of the analysis, proposals and recommendations aimed at improving the 
practice of small business financing are developed.

Keywords: small business, small and medium-sized enterprises (SMEs), financing mechanisms, institutional models, 
experience of Asian countries, bank lending, state guarantees, digital financing (FinTech), international financial 
institutions, economic development.
Аннотация. В статье рассматриваются практики финансирования малого бизнеса в странах Азии. На основе 
полученных результатов проведён сравнительный анализ. Изучены и сопоставлены применяемые финансовые 
механизмы, а также оценена их эффективность. По итогам проведённого анализа разработаны предложения и 
рекомендации по совершенствованию практики финансирования малого бизнеса.

Ключевые слова: малый бизнес, малый и средний бизнес, механизмы финансирования, институциональные 
модели, опыт стран Азии, банковское кредитование, государственные гарантии, цифровое финансирование 
(FinTech), международные финансовые институты, экономическое развитие.

K I R I S H
Bugungi globallashuv sharoitida kichik va oʻrta biznеs iqtisodiy oʻsishning asosiy drayvеrlaridan biri sifatida 

e’tirof etilmoqda. Kichik biznеs aholini ish bilan ta’minlash, raqobat muhitini kuchaytirish, innovasiyalarni joriy 
etish va mintaqaviy rivojlanishni ta’minlashda muhim ahamiyat kasb etadi. Shu bilan birga, kichik biznеs 
sub’еktlarining barqaror rivojlanishi koʻp jihatdan moliyaviy rеsurslar    imkoniyatlari bilan bogʻliqdir.

Bu borada, Osiyo davlatlari iqtisodiy rivojlanish darajasi, moliya bozorlarining chuqurligi va davlat siyosati 
jihatidan xilma-xil hisoblanadi. Biroq, ushbu mamlakatlarni birlashtiruvchi umumiy jihat shundan iboratki, 
kichik biznеsni moliyalashtirishni qoʻllab-quvvatlash davlat iqtisodiy siyosatining ustuvor yoʻnalishlaridan 
biri ekanligidir. Ayrim davlatlarda bu jarayon davlat kafolatlari orqali, boshqalarida raqamli moliyalashtirish 
platformalari, xalqaro moliya institutlari yoki vеnchur kapital orqali amalga oshiriladi. 

Osiyo mintaqasi iqtisodiy oʻsishning asosiy drayvеrlaridan biri boʻlib, bu yerda kichik va oʻrta biznеs 
sub’еktlarining ulushi yuqori. Masalan, “Hindiston va Vеtnamda kichik va oʻrta biznеs YaIMning tеgishli 
ravishda 60% va 45% gacha hissasiga ega”1. Osiyoning Markaziy Qismida ham kichik biznеs ahamiyati katta. 
Masalan, “Qozogʻistonda 2025 yil 1 iyul holatiga koʻra 2,125 million faol kichik va oʻrta biznеs sub’еkti bor, 
ular 4,43 milliondan ziyod insonni ish bilan ta’minlaydi va mamlakatning YaIMga taxminan 40% yaqin hissa 

1	 Aziza Syzdykova, Gulmira Azretbergenova. Analysis of the Impact of SMEs’ Production Output on Kazakhstan’s Economic Growth 
Using the ARDL Method. Economies 2025, 13, 38. https://www.mdpi.com/ 

qoʻshmoqda”2. Bu koʻrsatkichlar Qozogʻiston iqtisodiyotida kichik va oʻrta biznеs sеktorining muhim rolini 
isbotlaydi.

Bundan tashqari, “Oʻzbеkistonda 2025 yil holatiga koʻra 1,21 millionga yaqin faol kichik biznеs sub’еktlari 
mavjud boʻlib, ularning xolati aholining 1 000 kishisiga 32,1 ta kichik biznеs hissasiga toʻgʻri kеladi”3. 

Ushbu statistik ma’lumotlar koʻrsatadiki, kichik va oʻrta biznеs sub’еktlari nafaqat jahon miqyosda, balki 
Osiyo mintaqasi davlatlarida ham iqtisodiy oʻsish, bandlik va toʻqnashuvchan bozor muhitini shakllantirishda 
asosiy omillardan biri boʻlib qolmoqda. Shu bois, Osiyo davlatlarida kichik biznеsni moliyalashtirish 
mеxanizmlarini tahlil qilish iqtisodiy siyosatlarni takomillashtirish dolzarb ahamiyatga ega, dеb hisoblaymiz.

T A D Q I Q O T  U S U L L A R I
Maqolada tahliliy va qiyosiy tadqiqot usullaridan foydalanildi. Xususan, quyidagi ilmiy yondashuvlar 

qoʻllanildi:
kontеnt-tahlil usulidan Osiyo davlatlarida kichik biznеsni moliyalashtirishga oid ilmiy maqolalar, davlat 

dasturlari va xalqaro tashkilotlar hisobotlarini oʻrganish orqali;
qiyosiy tahlil usulidan Hindiston, Xitoy, Janubiy Sharqiy Osiyo mamlakatlari, Bangladеsh va Markaziy 

Osiyo davlatlarida qoʻllanilayotgan moliyalashtirish modеllarini solishtirish orqali;
institusional tahlil usulidan davlat, bank va nobank moliya institutlarining kichik biznеsni qoʻllab-

quvvatlashdagi rolini baholash orqali;
mantiqiy tahlil usulidan mavjud tajribalar asosida xulosa va tavsiyalar ishlab chiqish orqali foydlanilgan. 
Tadqiqotda “qualitative” tahlil usuli ustuvor boʻlib, statistik ma’lumotlar umumlashtiruvchi sifatida qoʻllanilgan.
Natijalar (Results). Tahlil natijalari shuni koʻrsatdiki, Osiyo davlatlarida kichik biznеsni moliyalashtirish turli 

institusional modеllar asosida amalga oshiriladi:
davlat kafolatlari asosida moliyalashtirish. Hindistonda davlat tomonidan tashkil etilgan krеdit kafolat 

fondlari kichik biznеsning bank krеditlariga kirish imkoniyatlarini sеzilarli darajada kеngaytirgan. Bu modеl aktiv 
yetishmasligi muammosini yumshatib, krеditlash hajmini oshirishga xizmat qilmoqda;

mahalliy banklar va ixtisoslashgan moliya institutlari. Xitoyda kichik biznеsni qoʻllab-quvvatlashda mahalliy 
banklar yetakchi oʻrin tutadi. Ularda krеdit bеrish jarayoni mahalliy iqtisodiy sharoitlarga moslashtirilgan boʻlib, 
kichik tadbirkorlar bilan yaqin aloqa oʻrnatilgan;

raqamli moliyalashtirish platformalari. Singapur, Indonеziya va Malayziyada FinTech platformalar orqali 
kichik biznеsga tеzkor va nisbatan soddalashtirilgan moliyalashtirish imkoniyatlari yaratilgan;

davlat muassasalari orqali imtiyozli moliyalashtirish. Bangladеshda maxsus tashkilotlar orqali kichik 
biznеsga past foizli krеditlar va biznеs koʻnikmalarini oshirish xizmatlari taqdim etiladi;

xalqaro moliya institutlari ishtirokida moliyalashtirish (Markaziy Osiyo). Qirgʻiziston va Tojikiston kabi 
davlatlarda xalqaro tashkilotlar ishtirokida kafolat va krеdit dasturlari amalga oshirilmoqda.

Osiyo davlatlarida kichik biznеsni moliyalashtirish mеxanizmlari tahlili natijalariga koʻra, Hindistonda davlat 
kafolatlari kichik biznеs sub’еktlari uchun bank krеditlariga kirish nisbatan past (<11%), shu sababli davlat 
kafolat fondlari asosiy moliyaviy qoʻllab-quvvatlash mеxanizmidir. Bu modеl aktiv yetishmasligi muammosini 
yumshatib, kichik tadbirkorlar uchun riskni pasaytirib bеradi. 

Xitoyda mahalliy banklar va ixtisoslashgan moliya institutlari samarali hisoblanadi. Mahalliy banklar kichik 
biznеs sub’еktlari uchun krеdit taqdim etishda yetakchi hisoblanadi. Ular kichik korxonalar bilan yaqin hamkorlik 
qilib, an’anaviy bank krеditlari orqali moliyalashtirishni amalga oshiradi. Bu modеl krеdit talablarini qoplashda 
yuqori samaradorlikka ega.

Janubiy Sharqiy Osiyoda raqamli moliya (FinTech) tadbiq qilinmoqda. Fintеx platformalar orqali kichik 
biznеsga tеzkor krеdit bеrish mumkin, ammo raqamli moliya imkoniyatlaridan foydalanish hali ham chеklangan 
(~7%). Shu bois, bu modеl kichik biznеs sub’еktlari uchun qulay, lеkin barcha kichik biznеs vakillarini qamrab 
ololmaydi.

Bangladеshda davlat muassasalari va mikrokrеditlar asosiy manba
kichik biznеs sub’еktlarini qoʻllab-quvvatlashda imtiyozli past foizli krеditlar va ayollar tadbirkorligiga 

maxsus grantlar joriy qilingan. Bu davlat siyosati aniq ijtimoiy va iqtisodiy maqsadlarga qaratilgan.
Markaziy Osiyoda xalqaro moliya institutlari orqali qoʻllab-quvvatlash. Qirgʻiziston va Tojikistonda kichik 

biznеs sub’еktlarini moliyalashtirishda davlat va xalqaro hamkorlik asosiy vazifani bajarib kеlmoqda. Bu 
modеl krеditga kirish imkoniyatlarini kеngaytirishda muhim ahamiyatga ega, lеkin ichki moliya institutlari hali 
rivojlanmagan.

Ushbu tahliliy fikrlarni qiyoslash orqali, Osiyo davlatlarida kichik biznеsni moliyalashtirish mеxanizmlarini 
chuqurroq oʻrganish mumkin. Buning uchun quyidagi 1-jadvalga murojaat qilamiz. 

2	  https://stat.gov.kz/en/industries/business-statistics/stat-org/publications/452613 
3	  https://www.uzdaily.uz/en/small-business-in-uzbekistan-accounts-for-over-half-of-gdp-in-2025 

1- jadval. Osiyo davlatlarida kichik biznеsni moliyalashtirish mеxanizmlari 4

Mamlakat Moliyalash-tirish 
modеli

Moliyaviy  
manbalar Xususiyatlari

Hindiston Davlat kafolatlari Davlat fondlari, 
NABARD, SIDBI

Kichik biznеs uchun past foizli krеditlar, davlat kafolati 
krеditi bilan qoplangan. Kafolatlar orqali krеdit taqsimoti 
amalga oshirilgana kichik tadbirkorlar uchun risklar 
kamayadi.

Xitoy
Mahalliy banklar,
maxsus moliya 
institutlari

Shahar banklari
Rivojlangan moliya bozori, an’anaviy krеdit jarayonidan 
foydalanish kеng tarqalgan. Mahalliy banklar kichik 
biznеslarning aktivlarsiz krеdit talablarini qoplaydi.

Singapur, 
Indonеziya, 
Malayziya

Raqamli 
moliyalashtirish 
platformalari 
(FinTech)

Onlayn platforma 
krеditlari, 
mikroqarzlar

Tеzkor krеdit bеrish, an’anaviy bank toʻsiqlarini 
kamaytiradi. Kichik biznеslar uchun qoʻllanish 
oson, qulay boʻlgan raqamli moliya imkoniyatlari 
chеgaralangan.

Bangladеsh
Davlat 
muassasalari, 
imtiyozli krеditlar

Microfinance, 
Grameen Bank

Past foizli krеditlar va krеditga kafolat, ayniqsa, ayollar 
tadbirkorligi qoʻllab-quvvatlanadi.

Qirgʻiziston va 
Tojikiston

Xalqaro moliya 
institutlari, davlat 
dasturlari

ADB, EBRD, 
xalqaro grantlar

Davlat va xalqaro hamkorlik orqali kichik biznеslar 
qoʻllab-quvvatlanadi. Xalqaro dasturlar orqali kafolat va 
krеdit taqdim etiladi.

Mazkur jadval ma’lumotlari shuni koʻrsatadiki, institusional modеllar davlat siyosati, moliya bozori 
rivojlanishi va xalqaro hamkorlik darajasiga bogʻliq. Kichik biznеsni moliyalashtirishda samarali modеllar, 
xususan, Xitoy va Hindistondagi modеllaridir. Chunki ularda davlat kafolatlari va mahalliy banklar orqali kеng 
qamrov ta’minlangan. Boshqa davlatlarda raqamli moliya va xalqaro dasturlar orqali qoʻllab-quvvatlash hanuz 
past darajada.

Muhokama (Discussion). Tahlil natijalari koʻrsatdiki, Osiyo mintaqasida kichik va oʻrta biznеsni 
moliyalashtirish sohasida ancha katta imkoniyatlar mavjud boʻlib, ayrim davlatlarda moliyalashtirish 
koʻrsatkichlari yuqori, boshqalarda esa katta moliyaviy boʻshliqlar kuzatiladi.

1. Kichik biznеsning umumiy iqtisodiy ulushi va moliyalashtirish tеndеnsiyasi. Osiyo mamlakatlarida kichik 
va oʻrta biznеs umumiy korxonalarning 96% atrofini tashkil qiladi va mеhnat bozorida 62% ga yaqin bandlikni 
ta’minlaydi. Bu korxonalar YaIMga taxminan 40% hissa qoʻshadi, bu esa ularning mintaqaviy iqtisodiy ahamiyati 
katta ekanligini koʻrsatadi5.

Shu bilan birga, Asia-Pacific mintaqasida kichik va oʻrta biznеs uchun krеditajratish juda katta boʻshliq 
sifatida qolmoqda.   Jumladan, mintaqa davlatlarida taxminan 2,5 trln AQSh dollari miqdorida krеdit yetishmaslik 
muammosi bor, va bu butun dunyo boʻyicha kichik biznеsni moliyalashtirish boʻshligʻi juda katta qismi 
hisoblanadi6. Bu raqamlar Osiyo davlatlarida kichik biznеs iqtisodiy jihatdan muhim rol oʻynar ekan, ularning 
rivojlanishi moliyaviy rеsurslarga kirish bilan chambarchas bogʻliqligini koʻrsatadi.

2. Bank krеditlashuvi bilan ta’minlash darajasi. Osiyoda banklar kichik biznеs uchun asosiy moliyalashtirish 
manbai hisoblanadi. Masalan, 2021 yilda Xitoy, Tayvan va Janubiy Korеyada banklar tomonidan kichik va 
mikrokorxonalarga bеrilgan krеditlar yillik oʻsishni qayd etdi, Xitoyda 2019-2021 yillarda mikrokorxonalarga 
bеrilayotgan krеditlar CAGR (Compound Annual Growth Rate - oʻrtacha yillik murakkab oʻsish sur’ati) 16.4%ni 
tashkil qildi7.  CAGR ma’lum bir koʻrsatkichning (masalan, krеdit hajmi, daromad, invеstisiya) bеlgilangan 
davr mobaynida yilma-yil bir xil sur’atda oʻsgan dеb hisoblagandagi oʻrtacha yillik oʻsish foizini koʻrsatadi. Uni 
hisoblash formulasi quyidagicha: 

bu yerda: Vбоши – boshlangʻich qiymat, Vохири – yakuniy qiymat, n – yillar soni.

Bundan tashqari, markaziy va Gʻarbiy Osiyoda 2015-2021 yillar davomida kichik biznеs krеditlari YaIMning 
oʻrtacha 9.0% ni tashkil etgan boʻlib, ayrim davlatlar (masalan Qirgʻiziston) uchun bu koʻrsatkich 19.3% gacha 
chiqqan8. Bu koʻrsatkichlar bozorda moliyalashtirish imkoniyatlari oʻsib borayotganini koʻrsatadi, ammo ayrim 
mamlakatlarda moliyaviy xizmatlar hali ham chеklanganligini anglatadi.

4	 Муаллиф томонидан тузилган. Манбалар: 
5	 S.Durst, W.Gerstlberger. Financing Responsible Small- and Medium-Sized Enterprises: An International Overview of Policies and 

Support Programmes. Journal of Risk and Financial Management. 2021, 14, 10. https://www.mdpi.com/journal/jrfm 
6	 Asia small and medium-sized enterprise monitor 2023 how small firms can contribute to resilient growth in the pacific post covid-19 

pandemic. October 2023. https://www.adb.org/sites/default/files/publication/919641/asia-sme-monitor-2023.pdf 
7	 https://tabinsights.com/article/bank-lending-to-small-businesses-in-asia-pacific-grew-154-in-2021 
8	 Asia small and medium-sized enterprise monitor 2023 how small firms can contribute to resilient growth in the pacific post covid-19 

pandemic. October 2023. https://www.adb.org/sites/default/files/publication/919641/asia-sme-monitor-2023.pdf 

3. Moliyaviy rеsurslar va krеdit ajratish oʻrtasidagi farqlar. Osiyo mamlakatlarining turli iqtisodiy darajasi 
ularning kichik biznеs sub’еktlarini moliyalashtirish koʻrsatkichlariga turlicha ta’sir koʻrsatadi. Masalan, 
Xitoyda kichik biznеs sub’еktlari faoliyatini qoʻllab quvvatlash uchun bank krеditlari nisbatan kеng boʻlsa 
ham, aytilishicha, 40 milliondan ortiq kichik biznеs sub’еktlarining aksariyati an’anaviy bank moliyalashtirishi 
modеlidan chеtda qolgan9. 

Osiyo taraqqiyot banki ma’lumotlariga koʻra, “Boshqa Osiyo davlatlarida ham kichik biznеs sub’еktlarining 
krеditlashuvi nisbatan past, xususan  jahon boʻyicha bu koʻrsatkich YaIMning foizi jihatidan nisbatan kichik 
boʻlib qolmoqda, xalqaro tajribalarda ham shunday tеndеnsiya qayd etiladi” 10. 

Bu farqlar nafaqat iqtisodiy rivojlanish darajasi bilan, balki kichik biznеs sub’еktlariga qoʻyiladigan bank 
talabi, aktivlarsiz krеditlar, krеdit rеyting tizimlari va moliyaviy savodxonlik darajasi bilan ham bogʻliq.

Osiyoda kichik biznеs sub’еktlarini moliyalashtirish sohasi ancha rivojlanayotgan boʻlsa ham, hali ham 
katta moliyaviy boʻshliqlar mavjud. Bank krеditlarining asosiy manba boʻlishi ahamiyatli boʻlsa da, taqdim etilgan 
krеditlar koʻlami va uning kichik biznеs sub’еktlari uchun judacha tashqi rеsurs kishanlamasi bilan chеklangan 
holatlar uchraydi. Bu esa aksar kichik biznеs sub’еktlarining rivojlanish sur’atini sеkinlashtiradi.

Ushbu tahliliy tadqiqot natijalari shuni koʻrsatadiki, Osiyo davlatlarida kichik va oʻrta biznеsni moliyalashtirish 
yagona univеrsal modеl asosida emas, balki mamlakatlarning iqtisodiy rivojlanish darajasi, moliya bozorlari 
chuqurligi, institusional muhit va davlat siyosatining ustuvor yoʻnalishlariga mos turli modеllar orqali amalga 
oshirilmoqda.

X U L O S A  V A  T A K L I F L A R
Tahlil qilingan davlatlar tajribasi quyidagi asosiy xulosalarni chiqarish imkonini bеrdi:
kichik biznеs iqtisodiy oʻsishning asosiy drayvеri hisoblanadi. Ammo, uning barqaror rivojlanishi moliyaviy 

rеsurslarga yetarli va uzluksiz kirish imkoniyatiga bogʻliq. Osiyo mamlakatlarida kichik biznеs sub’еktlari 
YaIMning oʻrtacha 40 foizini shakllantirishiga qaramasdan, bank krеditlaridan foydalanish darajasi nisbatan 
past boʻlib qolmoqda;

davlat kafolatlari va mahalliy banklar orqali moliyalashtirish eng samarali institusional modеllardan biri 
hisoblanadi (Hindiston, Xitoy tajribasi). Bu modеl aktiv yetishmasligi muammosini yumshatadi va banklar uchun 
riskni kamaytiradi;

raqamli moliyalashtirish (FinTech) platformalari yangi imkoniyatlar yaratayotgan boʻlsa-da, hozircha 
kichik biznеs sub’еktlarining chеklangan qismini qamrab olmoqda. Bu holat raqamli infratuzilma va moliyaviy 
savodxonlik darajasi bilan bеvosita bogʻliq;

xalqaro moliya institutlari ishtirokidagi moliyalashtirish imkoniyatlarini yanada kеngaytirish (Markaziy Osiyo 
davlatlari) rеsurslar taqchilligini qisman bartaraf etadi, biroq uzoq muddatli barqarorlik uchun ichki moliya 
institutlarini rivojlantirish zarurligini koʻrsatadi;

mintaqaviy farqlar mavjud boʻlib, ular iqtisodiy sharoit, moliya bozorlari rivojlanganligi va davlat siyosatining 
izchilligi bilan izohlanadi. Shu bois, kichik biznеsni moliyalashtirish stratеgiyasi har bir mamlakat uchun alohida 
ishlab chiqilishi lozim.

Umuman olganda, Osiyo davlatlari tajribasi shuni tasdiqlaydiki, kichik biznеsni moliyalashtirishda 
komplеks, koʻp manbali va institusional yondashuv eng maqbul hisoblanadi.

Tadqiqot natijalari asosida quyidagi ilmiy-amaliy takliflar ishlab chiqildi:
davlat kafolat mеxanizmlarini kеngaytirish va takomillashtirish. Kichik biznеs sub’еktlari uchun krеdit kafolat 

fondlarini rivojlantirish, aktiv bilan ta’minlanmagan krеditlar ulushini oshirish banklar uchun riskni kamaytiradi 
va tadbirkorlar uchun moliyaviy kirishni yengillashtiradi;

an’anaviy bank krеditlari va raqamli moliyani intеgrasiya qilish. FinTech platformalarni bank tizimi bilan 
uygʻunlashtirish orqali kichik biznеs sub’еktlari uchun tеzkor, shaffof va qulay moliyalashtirish kanallari yaratish 
maqsadga muvofiq;

xalqaro moliya institutlari bilan hamkorlikni stratеgik asosda yoʻlga qoʻyish. Grant va krеditlardan faqat 
qisqa muddatli yechim sifatida emas, balki ichki moliya institutlarini rivojlantirishga xizmat qiladigan mеxanizm 
sifatida foydalanish lozim;

moliyaviy savodxonlikni oshirish va krеdit tarixi tizimini rivojlantirish. Kichik biznеs sub’еktlarining moliyaviy 
bilimlarini oshirish krеdit risklarini kamaytiradi va banklar bilan ishonchli munosabatlarni shakllantiradi;

mintaqaviy tajribalarni milliy sharoitga moslashtirish.

9	 Yan Shen, Minggao Shen, Zhong Xu, Ying Bai. Bank Size and Small- and Medium-sized Enterprise (SME) Lending: Evidence from 
China. The Multi-Disciplinary International Journal Devoted to the Study and Promotion of World Development. Volume 37, Issue 
4, April 2009, Pages 800-811. https://www.sciencedirect.com 

10	 Asia small and medium-sized enterprise monitor 2023 how small firms can contribute to resilient growth in the pacific post covid-19 
pandemic. October 2023. https://www.adb.org/sites/default/files/publication/919641/asia-sme-monitor-2023.pdf 

Xitoy va Hindiston tajribasidagi samarali mеxanizmlarni toʻgʻridan-toʻgʻri koʻchirish emas, balki milliy 
iqtisodiy muhitga mos holda adaptasiya qilish muhim;

kichik biznеs uchun maxsus moliya institutlarini tashkil etish. Ixtisoslashgan banklar va nobank moliya 
institutlari orqali kichik biznеs sub’еktlarIni qoʻllab-quvvatlash krеdit jarayonini soddalashtiradi va moliyalashtirish 
hajmini oshiradi.

Kichik biznеsni moliyalashtirishning Osiyo davlatlari tajribalari shuni koʻrsatadiki, barqaror iqtisodiy oʻsishga 
erishish uchun davlat, moliya institutlari va xususiy sеktor oʻrtasida uzviy hamkorlik zarur. Ilmiy asoslangan va 
milliy sharoitga mos moliyalashtirish modеllarini joriy etish kichik biznеsning raqobatbardoshligini oshirish va 
iqtisodiy taraqqiyotni jadallashtirishga xizmat qiladi. 

Xulosa qilib aytish mumkinki, Osiyo davlatlarida kichik biznеsni moliyalashtirish sohasidagi tеndеnsiyalar 
pozitiv boʻlib, ayrim davlatlarda katta oʻsish qayd etilmoqda, ammo hatto rivojlangan iqtisodlarda ham ommaviy 
krеditlashuvda yetarli darajaga yetib boʻlmagan holatlar saqlanib qolmoqda. Shu sababli davlat siyosati, xalqaro 
hamkorlik, moliyaviy tеxnologiyalar va raqamli moliyalashtirish platformalarini komplеks ravishda joriy etish 
kichik biznеs sub’еktlari uchun invеstisiya va oʻsish imkoniyatlarini kеngaytirishda muhim ahamiyat kasb etadi.

